
 

 

  

ᓇᐃᓈᖅᓯᒪᔪᑦ ᐃᓕᓐᓂᐊᑎᑦᓯᒍᑕᐅᔪᑦ:  
ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ 

ᐊᑐᐊᒐᕐᒥᑦ – ᐱᕕᖃᖅᑎᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᐅᔨᒪᓂᓖᑦ 
ᓯᓚᐅᑉ ᐊᓯᔾᔨᕐᓂᖓᓄᑦ ᐊᑐᐊᒐᓕᐊᖑ ᓯᒪᔪᒧᑦ ᐱᓕᕆᐊᒧᑦ (2020-2026) 

ᓇᐃᓈᖅᓯᒪᔪᑦ ᐃᓕᓐᓂᐊᑎᑦᓯᒍᑕᐅᔪᑦ: ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ ᐊᑐᐊᒐᕐᒥᑦ – 
ᐱᕕᖃᖅᑎᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᐅᔨᒪᓂᓖᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐊᑐᐊᒐᓕᐊᖑ ᓯᒪᔪᒧᑦᑦ ᐱᓕᕆᐊᒧᑦ (2020-
2026) 

ᒫᑦᓯ 2026 
 

ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ (NWAC) ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᑲᔪᖅᑐᐃᔩᑦ ᑎᒥᐅᓪᓗᑎᒃ ᑭᒡᒐᖅᑐᐃᔪᑦ ᒐᕙᒪᓕᕆᓂᒃᑯᑦ 
ᓂᓪᓕᐊᔾᔪᑎᓖᑦ  ᐊᑐᐊᒐᕐᒥᒃ  ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᒦᒃᑲᓗᐊᕈᑎᒃ ᓄᓇᓕᒻᒥᖕᓂ ᑲᓇᑕᒥ. NWAC−ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐃᑲᔪᖅᑐᐃᔩᑦ ᑎᒥᐅᓪᓗᑎᒃ ᑭᒡᒐᖅᑐᐃᔪᑦ ᒐᕙᒪᓕᕆᓂᒃᑯᑦ ᓂᓪᓕᐊᔾᔪᑎᓖᑦ  ᐊᑐᐊᒐᕐᒥᒃ ᑐᕌᖓᔪᒥᒃ ᐊᒻᒪ ᐃᖅᑲᓇᐃᔭᖃᑎᒋᓪᓗᒋᑦ 
ᐊᓪᓚᖓᔪᑦ, ᐃᓄᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐊᓪᓚᐃᑦ – ᓄᓇᖏᓐᓂ- ᐊᒻᒪᓗ ᓯᓚᑖᓐᓂ ᓄᓇᓖᑦ, ᐊᓪᓚᐃᑦ, ᐊᒻᒪᓗ ᐊᓪᓚᐅᖏᑦᑐᑦ, 
ᓂᕈᐊᕈᓐᓇᙱᑎᑕᐅᔪᓪᓗ –  ᑲᓇᑕᒥ. NWAC−ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᑲᔪᖅᑐᐃᔩᑦ ᑎᒥᐅᓪᓗᑎᒃ  ᐃᖅᑲᓇᐃᔮᓖᑦ 
ᐱᕚᓪᓕᖅᑎᑕᐅᖁᓪᓗᒍ, ᖃᐅᔨᔭᑎᓪᓗᒍ ᐊᒻᒪᓗ ᐃᑲᔪᖅᑐᕐᓗᒍ ᐃᓅᖃᑎᒌᒎᓯᖅ, ᒪᑭᒪᓇᓱᐊᕈᑎᑎᒍᑦ, ᐱᖅᑯᓯᓕᕆᓂᒃᑯᑦ, ᐊᒻᒪᓗ ᒐᕙᒪᓕᕆᓂᕐᒥ 
ᖃᓄᐃᖏᑦᓯᐊᕆᖃᕐᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᒦᒃᑲᓗᐊᕈᑎᒃ ᓄᓇᓕᒋᔭᕐᒥᖕᓂ ᑲᓇᑕᒥᐅᖑᓂᕐᒧᓪᓗ. 
 

ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᖁᔭᓕᓪᓗᑎᒃ ᐃᖅᑲᒋᔭᖃᑦᓯᐊᖅᐳᑦ ᐃᑲᔪᖅᑐᖅᑕᐅᓂᕐᒥᓐᓂᑦ, ᐅᖃᕐᕕᐅᖃᑦᑕᓂᕐᒥᒃ, ᐊᒻᒪᓗ 
ᑮᓇᐅᔭᖃᖅᑎᑕᐅᒍᑎᖃᖃᑦᑕᓂᕐᒥᒃ ᑕᐃᒃᑯᓄᖓ ᐱᖃᑕᐅᖃᑦᑕᖅᓯᒪᔪᓕᒫᓄᑦ ᑕᕝᕙᓂ ᐃᑲᔪᖅᓯᒪᓂᖏᓐᓄᓪᓗ ᑕᒪᓐᓇᐋᖅᑭᓱᖅᑕᐅᑎᓪᓗᒍ 
ᑖᓐᓇ ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ ᐊᑐᐊᒐᕐᒥᑦ  ᐱᓕᕆᐊᒥ. 
 

ᓄᓇᐃᑦ ᑭᓪᓕᓕᐅᖅᑕᐅᓯᒪᔪᑦ ᓄᓇᐃᓪᓗ ᐊᕕᑦᑐᖅᑕᐅᓯᒪᔪᓂ ᐃᓚᐅᔾᔪᑎᓖᑦ ᑲᑐᔾᔨᖃᑎᒌᑦ (PTMAs) 
ᐊᒪᐅᑏᑦ ᓄᓇᕗᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᑦ 
ᐸᐸᑦᓯᔩᑦ ᐋᓐᓂᐅᕆᔪᒥ ᑕᒪᑐᒧᖓᓕᖓᔪᒥᑦ 
ᒫᓂᑑᕝᕙ ᑕᖅᑭᖅ ᓂᐱᓖᑦ ᑎᒥᖁᑖ. 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ ᕙᐸᓇᑭ ᓄᓇᓕᖏᓐᓂ 
ᐱᓕᕆᕕᒃ ᐱᕚᓪᓕᖅᑎᑕᐅᒃᑲᓐᓂᖁᓪᓗᒋ ᓄᓇᑲᖅᑳᖅᓯᒪᔪᑦ ᐊᕐᓇᐃᑦ 
ᐳᑎᔅ ᑲᓚᒻᐱᐊ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ 
 

ᐃᓕᓐᓂᐊᓯᓐᓈᑦ ᑲᑎᒪᑎᑕᐅᓃᑦ 
ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕᒥ ᖁᔭᒋᔭᖃᖅᐳᑦ ᐃᓐᓇᕐᓂᑦ, ᐅᓂᒃᑳᕆᐊᖅᑐᖅᓯᒪᕙᑦᑐᓂᑦ, ᐱᖃᑕᐅᕙᑦᑐᓂᓪᓗ ᐃᑲᔪᖅᓯᓯᒪᔪᓂᑦ 
ᖃᐅᔨᒪᓂᕐᒥᒍᑦ ᐱᕕᖃᕐᕕᖃᕐᓂᖏᓐᓄᓪᓗ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓂᕐᓂ ᐊᒻᒪᓗ ᐱᓕᕆᐊᒧᑦ ᐱᓕᕆᖃᑕᐅᓂᖏᓐᓄᑦ ᑖᒃᑯᓇᓂ 
ᐱᖓᓲᔪᖅᑐᓂ ᐊᕐᕌᒍᓂ ᐱᓕᕆᐊᖑᑎᓪᓗᒍ (2020–2026). 
 

ᑖᓐᓇ ᐱᓕᕆᐊᖅ ᐊᔪᕐᓇᖏᑎᑕᐅᓯᒪᔪᖅ ᑲᔪᓯᑎᑕᐅᒍᓐᓇᖅᓯᒪᓪᓗᓂ ᑮᓇᐅᔭᖃᖅᑎᑕᐅᓪᓗᓂ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ 
ᐊᓯᔾᔨᕐᓂᖓ ᑲᓇᑕᒥᒃᑯᓐᓄᑦ (ECCC) 
 

ᑐᑭᓯᒋᐊᒃᑲᓐᓂᕕᑦᓴᖅ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᓇᑕᒥ ᐃᖅᑲᓇᐃᔮᖏᑕ ᒥᑦᓵᓄᑦ ᑖᒃᑯᐊ ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ 
ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ ᐊᑐᐊᒐᕐᒥᑦ  ᐱᓕᕆᐊᑉ ᐅᕝᕙᓘᓐᓃᑦ ᑐᑭᓯᒋᐊᕈᑎᒋᒍᒪᓗᒍ ᑕᒪᓐᓇ ᐊᐱᖅᑯᑎᖃᕈᕕᑦ, ᑐᑭᓯᒋᐊᕐᕕᒋᒍ ᐅᓇ: 
environment@nwac.ca 
 

ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕᒥ   
120 Promenade du Portage Gatineau, QC J8X 2K1  
reception@nwac.ca 
www.nwac.ca  

ᐱᒋᐊᕈᑦ 
ᓯᓚᐅᑉ ᐊᓯᔾᔨᕐᓂᖓ ᓱᕐᕋᐃᔪᖅ ᓄᓇᓂᑦ, ᐃᒪᕐᓂᑦ, ᐊᒻᒪᓗ ᓯᓚᐅᑉ ᓇᓪᓕᑕᕐᓂᖏᓐᓂᑦ ᓄᓇᓂ ᓄᓇᓄᑦ. ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐊᔾᔨᒌᖏᑦᑐᓂᑦ ᖃᐅᔨᓯᒪᔪᑦ ᓱᕐᕋᖅᑕᐅᔪᑦ ᐊᑦᓱᐊᓗᒃ ᐊᑕᒻᒪᑕ ᓄᓇᒥᖕᓄᑦ, ᐃᒪᕐᒧᑦ, ᐊᒻᒪᓗ ᓄᓇᓕᖏᑦ. ᖃᐅᔨᒪᓂᕐᒥᑦ 
ᑎᒍᒥᐊᖅᑎᐅᑎᓪᓗᒋᑦ, ᐸᖅᑭᔨᐅᓪᓗᑎᒃ, ᓂᕿᑦᓴᓯᐅᖅᑎᐅᓪᓗᑎᓪᓗ, ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑎᒍᒥᐊᖅᑎᐅᕗᑦ ᐱᒻᒪᕆᐅᔪᓂᑦ ᒪᑭᒪᑎᑦᓯᔪᑦ 
ᐃᓚᔮᕐᒥᓐᓂᑦ, ᐱᖅᑯᓯᕐᒥᓐᓂᑦ, ᐊᕙᑎᒥᓪᓗ. ᖃᐅᔨᓯᒪᒻᒪᑕ ᑕᑯᓯᒪᓪᓗᑎᒃ ᓱᕐᕋᐃᕙᓪᓕᐊᓂᖓᓂᒃ ᓯᓚᐅᑉ ᐊᓯᔾᔨᕐᓂᖓ ᐊᓯᔾᔨᖅᑐᓂ ᓂᕿᑦᓴᓂ 
ᐃᒪᐅᓪᓗ ᐊᐅᓚᓂᖏᑦ, ᐊᔾᔨᒌᖏᑦᑐᑦ ᐆᒪᓂᓖᑦ, ᐱᖅᑯᓯᕐᒥᓪᓗ ᐊᑐᖃᑦᑕᕐᓂᖅ, ᐊᒃᑐᐃᓂᓖᑦ ᑎᒥᒥᒃ, ᐃᑉᐱᓐᓂᐊᓂᕐᒥᑦ, ᐅᑉᐱᕈᓱᓐᓂᕐᒥᑦ, 
ᐊᒻᒪᓗ ᓄᓇᓕᐅᑉ ᖃᓄᐃᖏᑦᓯᐊᕆᐊᖃᕐᓂᖓᓂᒃ. ᑕᒪᓐᓇᐅᒐᓗᐊᖅᑎᓪᓗᒍ, ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᐅᔨᒪᓂᖓ ᐊᑐᖅᓯᒪᓂᖓᓪᓗ 
ᓱᓕ ᑭᒡᒐᖅᑐᐃᒍᑕᐅᓗᐊᖏᒻᒪᑦ ᓯᓚᒧᑦ ᐊᑐᐊᒐᕐᒥ, ᐸᕐᓇᐅᔾᔨᓂᕐᒥ, ᐊᒻᒪᓗ ᐊᕙᑎ ᐱᔾᔪᑎᒋᓪᓗᒍ ᐃᓱᒪᓕᐅᕈᑕᐅᔪᓂ ᑐᑭᑖᕈᑕᐅᓂᐊᕐᓗᑎᒃ 
ᑲᒪᓂᐅᕙᑦᑐᓂ ᑕᒪᑐᒥᖓ. 

ᑕᒪᓐᓇ ᐅᖃᐅᓯᕆᓂᐊᕐᓗᒍ ᐃᓚᐅᑎᑕᐅᖏᓐᓂᖓ, ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ (NWAC) ᐊᑐᓕᖅᑎᑦᓯᓯᒪᕗᑦ ᑖᑦᓱᒥᖓ 
ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ ᐊᑐᐊᒐᕐᒥᑦ (EIPCCP) ᐱᓕᕆᐊᒥᒃ, ᑮᓇᐅᔭᖃᖅᑎᑕᐅᓪᓗᓂ 
ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓ ᑲᓇᑕᒥ (ECCC). ᑖᓐᓇ ᐅᓂᒃᑳᓕᐊᖑᓯᒪᔪᖅ ᓇᐃᓈᖅᓯᒪᔪᓂᑦ ᐃᓕᑕᐅᔪᓂᑦ ᑖᒃᑯᓇᓂ 
ᐱᖓᓲᔪᖅᑐᓂ ᐊᕐᕌᒍᓂ ᐱᓕᕆᐊᒥ (2020–2026), ᓇᓗᓇᐃᖅᐸᑦᓱᒋᑦ ᐊᑐᖅᑕᐅᓯᒪᔪᑦ, ᖃᐅᔨᒪᓂᕆᔭᐅᔪᑦ, ᐊᒻᒪᓗ ᓯᕗᓕᖅᑏᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓄᓇᓕᒋᔭᕐᒥᓐᓂ ᐱᔭᑦᓴᕆᔭᒥᑎᒍᓪᓗ ᐋᖅᑭᑦᓱᐃᖃᑕᐅᓂᕐᒥ ᑐᕌᖓᔪᓂᑦ ᓯᓚᒧᑦ ᖃᓄᐃᒋᐊᕈᑎᑦᓴᓂᑦ. 
NWAC−ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ ᐃᖅᑲᓇᐃᔭᖃᑎᖃᖅᓱᑎᒃ ᓄᓇᐃᑦ ᑭᓪᓕᓕᐅᖅᑕᐅᓯᒪᔪᓂ ᓄᓇᓕᕐᔪᐊᓂ ᐊᒻᒪᓗ 
ᓄᓇᐃᑦ ᐊᕕᖅᑐᖅᑕᐅᓯᒪᔪᓂ ᐃᓚᒋᔭᐅᔾᔪᑎᓖᑦ ᑲᑐᔾᔨᖃᑎᒌᑦ (PTMAs) ᖃᐅᔨᒪᓕᑕᐅᓪᓗᑎᒃ ᐱᓕᕆᐊᖑᔪᖅ ᑐᕌᖓᒐᓗᐊᕐᒪᖔᖅ 
ᓄᓇᓕᐅᑉ ᓯᕗᓪᓕᐅᑎᒍᒪᔭᖏᓐᓄᑦ, ᐱᖅᑯᓯᓕᕆᓂᕐᒥᑦ ᐃᓕᓐᓂᐊᑎᑦᓯᓃᑦ, ᐊᒻᒪᓗ ᓄᓇᓕᐅᔪᓄᑦ ᐊᑐᖅᑕᐅᔪᑦ ᐱᓪᓗᒋᑦ. ᑲᑐᑎᓪᓗᒍ, 
ᐃᓂᑖᖅᑎᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐅᖃᖃᑎᒌᕝᕕᒋᖃᑦᑕᕐᓂᐊᖅᑕᒥᓐᓂᑦ ᐊᑐᖅᓯᒪᔭᕐᒥ ᒥᑦᓵᓄᑦ, ᑐᑭᓯᐅᒪᖃᑎᒌᓐᓂᐊᕋᒥᒃ, 
ᓴᙱᓯᑲᓐᓂᕐᓗᒍᓗ ᐱᓕᕆᖃᑎᒌᖕᓂᖓ, ᐅᖃᖃᑎᒌᖃᑦᑕᕐᓗᑎᓪᓗ ᓯᓚᐅᑉ ᒥᑦᓵᓄᑦ ᖃᓄᐃᒋᐊᕈᑎᑦᓴᓂᑦ ᑐᙵᕕᓕᓐᓂᒃ ᐱᖅᑯᓯᕐᒥᓐᓂᑦ, 
ᐊᒻᒪᓗ ᐅᖃᖃᑎᒌᒍᑎᒋᖃᑦᑕᕐᓂᐊᕋᒥᐅᒃ ᓯᓚ ᑐᙵᕕᖃᕐᓗᑎᒃ ᐱᖅᑯᓯᕐᒥᓐᓂᒃ, ᓄᓇᒥᑦ, ᐅᖃᐅᓯᕐᒥᑦ, ᐊᒻᒪᓗ ᓄᓇᓕᐅᔪᒥᒃ. ᑖᓐᓇ 
ᐱᓕᕆᐊᖑᑎᓪᓗᒍ ᐱᖃᑕᐅᑎᑦᓯᓯᒪᔪᖅ ᐅᖓᑖᓃᑦᑐᓂᑦ 2,000 ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᑲᓇᑕᒥ ᐊᓂᒍᖅᑐᓂ ᐅᖓᑖᓄᑦ 
ᐱᖓᓲᔪᖅᑐᑦ ᐊᕐᕌᒍᑦ. 

ᐱᖃᑕᐅᑎᑦᓯᑦᓴᐅᑎᒋᓂᖅ ᓈᓚᒍᓐᓇᑎᑦᓯᓪᓗᓂ ᐃᓕᑉᐸᓪᓕᐊᒍᑕᐅᓪᓗᓂᓗ, ᑭᖑᓖᑦ ᐱᓕᕆᓂᐅᔪᑦ ᐊᐅᓪᓗᔾᔨᕕᐅᓪᓗᑎᒃ 
ᓯᕗᓪᓕᐅᑎᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ  ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ, ᐱᖃᓯᐅᑎᔭᐅᓪᓗᓂ ᐊᔾᔨᒌᖏᑦᑐᑦ ᐆᒪᓂᓖᑦ, ᓯᓚᓕᕆᓂᖅ, 
ᓄᓇᖃᖅᑳᖅᓯᒪᔪᒧᑦ ᓯᕗᓕᖅᑕᐅᓗᓂ ᐱᐅᖅᓱᐊᕐᓂᕐᒥᑦ ᐱᓇᓱᐊᕐᕕᖃᕐᓗᓂᒪ ᓄᓇᖃᖅᑳᖅᓯᒪᔪᓪᓗ ᐱᔪᓐᓇᐅᑎᖏᑦ. ᑭᖑᓪᓕᖅᐹᖓᓂ 
ᐊᕐᕌᒍᖓᓂ, ᐱᓕᕆᐊᖑᔪᖅ ᓄᓇᓕᒻᒥᐅᓄᑦ ᓯᕗᓕᖅᑕᐅᖁᔭᒥᓂᖅ, ᐊᓯᓃᓪᓗᓂ ᓄᓇᒥ ᐃᓕᓐᓂᐊᕐᓂᖅ, ᓇᓗᓇᐃᖅᓯᓯᒪᔪᖅ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᓴᙱᓂᔫᓂᖏᓐᓂᑦ ᓱᕐᕌᖏᓪᓕᖏᓐᓂᓪᓗ ᐱᖅᑯᓯᕐᒥᓐᓂᑦ ᐊᑐᖅᑎᓪᓗᒋᑦ ᓲᕐᓗ ᐃᑯᐊᓚᑦᓯᓂᒃᑯᑦ (ᐃᑯᐊᓚᑦᓯᐊᖅᑐᒥᒃ) ᐊᒻᒪᓗ 
ᐊᒻᒨᒪᔪᖃᕐᕕᓕᐅᕐᓂᒃᑯᑦ ᑭᓪᓕᖏᓐᓂ ᑎᓂᓐᓃᑦ (ᓚᑭᕕ). ᑕᒪᒃᑯᐊ ᐱᓇᓱᐊᒐᐅᔪᑦ ᑐᕌᖓᔪᑦ ᑭᖑᕚᕇᑦ ᖃᐅᔨᒪᓂᖏᓐᓄᑦ ᐊᒻᒪᓗ 
ᑲᔪᓯᓯᒪᓂᖏᓐᓄᑦ ᐊᑦᑐᐊᖃᑎᒌᓂᖅ ᓄᓇᒧᑦ ᐃᒪᕐᓄᓪᓗ, ᑲᔪᓯᒍᑕᐅᓯᒪᔪᑦ ᐱᖅᑯᓯᖅ ᐊᑐᕐᓗᒍ ᓯᓚ ᐊᓯᔾᔨᖅᐸᓪᓕᐊᑎᓪᓗᒍ. 

ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᐱᖏᓐᓂᑦ ᓈᓚᓐᓂᒃᑯᑦ ᐱᖃᑕᐅᓂᒃᑯᓪᓗ (2020–2025) 
ᑖᒃᑯᓇᓂ ᐊᕐᕌᒍᓂ ᑕᓪᓕᒪᓂ, ᑖᓐᓇ EIPCCP ᐱᓕᕆᐊᖅ ᑐᕌᒐᓕᒃ ᓈᓚᓐᓂᕐᒥᒃ ᐃᓕᓐᓂᐊᕕᖃᕐᓂᒥᓪᓗ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ 
ᐊᖅᑯᑎᒋᓗᒋᑦ ᑲᓇᑕᒥ ᖃᐅᔨᓴᕐᓃᑦ, ᑐᓴᕋᑦᓴᓕᐊᖑᓯᒪᔪᑎᒍᑦ, ᐊᒻᒪᓗ ᐱᖃᑕᐅᓂᒃᑯᑦ ᑲᑎᒪᓂᕐᓂ. ᐊᕐᕌᒎᒃ ᒪᕐᕉᒃ ᓯᕗᓪᓕᐅᔾᔨᓪᓗᑎᒃ ᐃᓂᑦᓴᒥᒃ 
ᐅᖃᖃᑎᒌᕝᕕᐅᖃᑦᑕᓂᐊᖅᑐᒥᒃ ᓯᓚᐅᑉ ᐊᓯᔾᔨᕐᓂᖓᓂᒃ ᓱᕋᐃᕙᓪᓕᐊᓂᖓᓂᓪᓗ, ᓇᓗᓇᐃᖅᓱᓂ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓇᒦᒃᑲᓗᐊᕈᑎᒃ ᐃᓅᓯᕐᒥᓐᓂ ᖃᐅᔨᔪᑦ ᐊᓚᒡᒐᐃᑦᑐᓂᑦ ᓱᕐᕋᐃᔪᓂᑦ, ᓱᕐᕋᑦᑕᐅᖃᓯᐅᑎᓪᓗᑎᒃ ᓂᕿᒋᔭᑦᓴᐃᑦ, ᐃᒪᖅ, ᐊᒻᒪᓗ ᐱᖅᑯᓯᑐᖃᕐᒥᒃ 
ᐃᓅᓯᖃᕋᓱᐊᕐᓂᖅ, ᐊᐳᖅᑕᕈᑎᖃᐅᕋᓗᐊᕋᒥᒃ ᐱᖃᑕᐅᑎᑕᐅᓂᕐᒥ ᓯᓚ ᐃᓱᒪᓕᐅᕈᑕᐅᑎᓪᓗᒍ ᑐᑭᑖᕈᑕᐅᓂᐊᖅᑐᓂᑦ ᓯᓚᓕᕆᓂᕐᒧᑦ.  

ᒪᓕᓪᓗᒍ ᐊᓯᔾᔨᖅᐸᓪᓕᐊᔪᖅ ᓯᓚ ᑭᖒᒪᓇᖅᑐᓪᓗ ᓇᓗᓇᐃᖅᑕᐅᓯᒪᔪᑦ ᐱᖃᑕᐅᑎᑕᐅᓂᒃᑯᑦ, ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ 
(NWAC) ᐱᒋᐊᖅᑎᑦᓯᒍᑕᐅᓯᒪᔪᖅ ᑖᑦᓱᒥᖓ EIPCCP ᐊᑐᒐᒃᓴᐅᑎᓪᓗᒍ  ᑕᕝᕗᖓ ᓱᕋᑦᑕᐅᓃᑦ ᓯᓚᐅᑉ ᐊᓯᔾᔨᕐᓂᖓᓄᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂ, ᒪᕐᕉᓐᓂᒃ  ᐊᖑᑕᐅᓂᒃᑯᑦ ᐊᕐᓇᐅᓂᒃᑯᑦ ᐃᓅᓯᓕᒃ, ᐊᖑᑎᕈᖅᑎᑕᐅᓯᒪᔪᑦ ᐊᕐᓇᕈᖅᑎᑕᐅᓯᒪᔪᑦ ᐊᒻᒪᓗ 
ᑭᓇᐅᔾᔪᑎᒥᖕᓂᑦ ᐊᑐᖅᑐᖅ ᐊᖑᑕᐅᓂᖅ ᐊᕐᓇᐅᓂᖅ ᐱᓪᓗᒍ. ᑖᓐᓇ ᐊᑐᒐᒃᓴᐅᓪᓗᓂ ᐱᓕᕆᔾᔪᑦ ᑲᔪᓯᔪᒥᒃ ᐱᕙᓪᓕᐊᓯᒪᔪᖅ 
ᐱᓕᕆᐅᖑᑎᓪᓗᒍ ᑕᒪᓐᓇ ᐊᓂᒍᖅᑐᓂ ᐊᕐᕌᒍᓂᑦ. 

ᐱᕙᓪᓕᐊᑎᑕᐅᓪᓗᑎᒃ ᑕᒪᒃᑯᐊ ᖃᐅᔨᒪᔭᐅᑦᓴᐅᑎᒋᔪᑦ, ᑖᓐᓇ ᐱᓕᕆᐊᖑᔪᖅ ᖃᐅᔨᒐᓱᐊᕈᑕᐅᖃᓯᐅᑎᓯᒪᓪᓗᓂ ᓱᓇᓂᑦ ᐱᔾᔪᑎᓖᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᒦ ᓄᓇᖃᕋᓗᐊᕈᑎᒃ ᓇᓗᓇᐃᖅᓯᓯᒪᔪᑦ ᓯᕗᓪᓕᐅᑎᔭᕆᐊᓕᓐᓂᑦ  ᐊᔾᔨᒌᖏᑦᑐᑦ ᐆᒪᓂᓖᑦ, ᓯᓚᓕᕆᓂᖅ, 

ᓄᓇᖃᖅᑳᖅᓯᒪᔪᒧᑦ ᓯᕗᓕᖅᑕᐅᓗᓂ ᐱᐅᖅᓱᐊᕐᓂᕐᒥᑦ ᐱᓇᓱᐊᕐᕕᖃᕐᓗᓂᒪ ᓄᓇᖃᖅᑳᖅᓯᒪᔪᓪᓗ ᐱᔪᓐᓇᐅᑎᖏᑦ. ᑕᒪᒃᑯᐊ ᑐᕌᒐᐅᔪᑦ, 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒥᖅᑲᐅᑎᒥᓂᖏᑦ ᖃᐅᔨᒪᓂᓂ ᐊᑐᖅᓯᒪᔭᖏᓪᓗ ᐃᓅᓯᕐᒥᓐᓂ, ᐃᓕᑕᒥᓂᓪᓗ ᐊᓯᒥᖕᓂᑦ, ᐃᑎᓂᖅᓴᒥᑦ 
ᑐᑭᓯᐅᒪᓂᖃᓕᖅᓱᑎᒃ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᑦ. ᐊᕕᖅᑐᖅᑕᐅᓯᒪᔪᓂ ᐃᓚᒋᔭᐅᔾᔪᑎᓖᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᓯᒪᓪᓚᕆᑉᐳᑦ 
ᑕᒪᑦᓱᒥᖓ ᐃᖅᑲᓇᐃᔮᖑᔪᒥᒃ ᐊᖅᑯᑎᒋᓪᓗᒋᑦ ᓄᓇᓕᒻᒥ ᑐᙵᕕᖃᕐᓗᓂ ᖃᐅᔨᓴᖅᑐᓕᕆᓂᖅ ᐱᖃᑕᐅᑎᑦᓯᓂᕐᓗ ᑕᒪᑦᓱᒧᖓ. ᑕᒪᒃᑯᐊ 
ᑲᑐᔾᔨᖃᑎᒌᓐᓂᐅᔪᑦ ᑐᙵᕕᑦᑖᑎᑦᓯᓯᒪᕗᑦ ᓴᖑᑎᑦᓯᓪᓗᓂ ᐱᓕᕆᓂᖃᒃᑲᓐᓂᕆᐊᖃᕐᓂᕐᒥᒃ, ᓄᓇᓕᒻᒥ ᓯᕗᓕᖅᑕᐅᓗᓂ ᐊᒻᒪᓗ ᐊᓯᓂ ᓄᓇᒥ 
ᐃᓕᓐᓂᐊᓂᕐᒥᒃ ᐱᓕᕆᐊᑉ ᑭᖑᓪᓕᖅᐹᖓᓂ ᐊᕐᕌᒍᖓᑕ. 

ᓴᙱᑦᓯᒋᐊᖅᑎᑦᓯᓂᖅ ᑖᒃᓱᒥ ᐊᕕᖅᑐᖅᑕᐅᓯᒪᔪᓂ ᐃᓚᒋᔭᐅᔾᔪᑎᓖᑦ ᑲᑐᔾᔨᖃᑎᒌᑦ−ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ 
(NWAC–PTMAs) ᑲᑐᔾᔨᖃᑎᒌᖕᓂᖓᓂᒃ ᐊᖅᑯᑎᒋᓪᓗᒍ ᓄᓇᓕᒻᒥ ᓯᕗᓕᖅᑕᐅᓂᖅ ᓯᓚ ᐱᔾᔪᑎᒋᓪᓗᒍ ᐊᐅᓚᔾᔭᒋᐊᕈᑎᒋᓂᐊᕐᓗᒍ 
ᑐᙵᕕᓕᒃ ᓄᓇᒥᒃ ᐅᖃᐅᓯᕐᒥᓪᓗ (2025–2026) 

ᖃᐅᔨᒪᓂᕆᔭᐅᔪᑦ ᑲᑎᖅᓱᖅᑕᐅᓯᒪᔪᑦ ᓯᕗᓪᓕ ᐊᕐᕌᒎᓂ ᑕᓪᓕᒪᓂ ᐋᖅᑭᑦᓱᐃᓯᒪᕗᖅ ᐱᓕᕆᐊᖅ ᓇᒧᑦ ᑐᕌᕐᓂᖓᓄᑦ ᐱᓕᕆᐊᖑᔭᕆᐊᓖᑦ 
ᐱᓪᓗᒋᑦ, ᓄᓇᖅᑲᑕᐅᔪᑦ ᐱᒋᐊᖅᑎᓯᒪᔭᖏᑦ ᑭᖑᓪᓕᖅᐹᖓᓂ ᐊᕐᕌᒍᖓᑕ ᐱᓕᕆᐊᑉ, ᓄᓇᒥ ᐊᓯᓂ ᐃᓕᓐᓂᐊᑲᓐᓂᕆᐊᖃᕐᓂᖅ ᐊᒻᒪᓗ 
ᐊᑐᖅᑕᐅᓂᖓᑕ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ. ᐱᕙᓪᓕᐊᒍᑎᒋᑦᓱᓂ ᐅᖃᐅᓯᐅᓯᒪᔪᑦ ᑭᐅᔾᔪᑕᐅᓪᓗᑎᒃ ᐱᖃᑕᐅᑎᑦᓯᓂᒃᑯᑦ ᑲᑎᒪᓂᕐᓂ 
ᐊᒻᒪᓗ ᖃᕆᑕᐅᔭᒃᑯᑦ ᑲᑎᒪᑎᑦᓯᓂᕐᓂ ᐊᑯᓐᓂᖏᓐᓂ 2020 ᐊᒻᒪ 2025, ᑖᓐᓇ EIPCCP ᐱᓕᕆᐊᖅ ᑐᕌᖅᑕᖃᖅᓯᒪᔪᖅ ᓄᓇᓕᖕᒥ 
ᓯᕗᓕᖅᑕᐅᔪᓂᑦ ᐊᑐᖅᑕᐅᔪᓂᑦ ᐱᖅᑯᓯᓕᕆᓂᒃᑯᑦ, ᓇᓪᓕᐅᓂᖅᓯᐅᓂᒃᑯᑦ, ᐊᒻᒪᓗ ᑲᓱᖅᓯᒪᓂᕐᒧᑦ ᓄᓇᒧᑦ, ᐃᑲᔪᖅᑐᐃᓯᓐᓈᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂ ᓇᒥ ᓄᓇᖃᕋᓗᐊᕈᑎᒃ ᖃᐅᔨᒪᓂᖅᑖᑲᓐᓂᕐᓂᐊᕐᒪᑕ, ᐱᔪᓐᓇᖅᓯᑲᓐᓂᕐᓗᑎᒃ ᐱᔭᕆᐊᓕᓐᓂᒃ, 
ᐱᖃᑕᐅᑎᑕᐅᓂᕐᒥᓪᓗ ᓯᓚ ᐱᓪᓗᒍ ᐊᐅᓚᔾᔭᒋᐊᕈᑕᐅᒐᔭᖅᑐᓂᑦ. 

ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ ᐃᖅᑲᓇᐃᔭᖃᑎᖃᖅᓱᑎᒃ ᐊᕕᖅᑐᖅᑕᐅᓯᒪᔪᓂ ᐃᓚᒋᔭᐅᔾᔪᑎᓖᑦ ᑲᑐᔾᔨᖃᑎᒌᖑᔪᓂᑦ ᑲᓇᑕᒥ 
ᐃᑲᔪᖅᓯᒪᔭᐅᖁᓪᓗᒍ ᓄᓇᓕᖕᒥ ᓯᕗᓕᖅᑕᐅᓗᓂ ᐊᕙᑎᓕᕆᓂᕐᒥ ᐃᓕᓐᓂᐊᓯᓐᓈᑦ ᑲᑎᒪᔾᔪᑎᖃᕐᓃᑦ. ᑕᒪᓐᓇ ᐃᓗᓕᖅᑐᓂᖓᓄᑦ ᓯᓚᐅᑉ 
ᐊᓯᔾᔨᕐᓂᖓᓅᖓᔪᖅ, ᐊᑐᓂᒃ PTMA−ᑯᑦ ᓯᕗᓕᕈᑎᒋᓕᖅᑕᒥᓂᖓ ᑕᒪᓐᓇ, ᐋᖅᑭᑦᓱᐃᓪᓗᑎᒃ ᓯᕗᓕᖅᓱᑎᓪᓗ ᒪᕐᕉᓐᓂᒃ ᐃᓕᓐᓂᐊᓯᓐᓈᑦ 
ᑲᑎᒪᓃᓐᓂᒃ (ᖃᕆᑕᐅᔭᒃᑯᑦ, ᑕᑯᓐᓇᖃᑦᑕᐅᑎᓪᓗᑎᒃ, ᐅᕝᕙᓘᓐᓃᑦ  ᐃᓚᖏᑦ ᑕᑯᓐᓇᖃᑦᑕᐅᑎᓪᓗᑎᒃ ᐃᓚᖏᑦ ᖃᕆᑕᐅᔭᒃᑰᑎᓪᓗᒋᑦ) 
ᑲᑎᒪᔾᔪᑎᖃᖅᓱᑎᒃ ᐃᓕᓐᓂᐊᕈᑎᒋᓯᓐᓇᑦ ᑐᙵᕕᓖᑦ ᓄᓇᓕᐅᑉ ᓯᕗᓪᓕᐅᑎᒍᒪᔭᖏᓐᓂᑦ ᖃᐅᔨᒪᓂᕆᔭᐅᔪᓂᓪᓗ, ᐱᖃᓯᐅᑎᑎᑕᐅᓪᓗᑎᒃ 
ᓱᕋᐃᓂᖏᑦ ᓯᓚᐅᑉ ᐊᓯᔾᔨᕐᓂᖓᓄᑦ ᓄᓇᒥ ᐃᒪᕐᒥᓗ ᑲᓱᖅᓯᒪᓂᕆᔭᖏᓪᓗ ᑎᒥᒧᑦ, ᐃᑉᐱᓐᓂᐊᓂᕐᒧᑦ, ᐊᒻᒪᓗ ᐅᑉᐱᓂᕐᖃᕐᓂᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ. ᐊᐅᓚᑦᓯᓪᓗᑎᒃ ᐃᓘᓐᓇᖏᓐᓂᑦ ᐃᓕᓐᓂᐊᓯᓐᓈᑦ ᑲᑎᒪᓂᐅᔪᓂᑦ, ᐱᖃᓯᐅᑎᓪᓗᒍ ᐱᖃᑕᐅᔪᑦ 
ᑎᑎᕋᖅᑕᐅᓂᖏᑦ ᑐᑭᒧᐊᑦᑎᓯᔨᖃᕐᓂᕐᓗ ᓄᓇᓕᒻᒥᐅᑕᐅᔪᓂᑦ ᐃᓐᓇᕐᓂᑦ, ᑐᑭᒧᐊᑦᑎᑦᓯᔨᓂᑦ, ᑎᑎᕋᖅᑎᓂᑦ, ᐃᓂᐅᓂᐊᖅᑐᓂᑦ, 
ᓂᕿᓕᕆᔨᓂᑦ, ᐊᑐᕆᐊᓕᓐᓂᑦ ᑲᑎᒪᔪᖃᖅᑎᓪᓗᒍ. ᑕᒪᒃᑯᐊ ᐃᓕᓐᓂᐊᓯᓐᓈᑦ ᑲᑎᒪᓃᑦ ᐃᑲᔪᖅᑐᐃᓪᓗᑎᒃ ᓄᓇᓖᑦ ᑲᓱᕐᓂᖏᓐᓂᑦ, 
ᖃᐅᔨᒪᓂᕐᒥᒃ ᐊᒥᖅᑲᐅᑎᖃᕐᓃᑦ, ᐱᕙᓪᓕᐊᑎᑦᓯᓃᓪᓗ, ᓴᙱᓯᒋᐊᖅᑎᑦᓯᓂᖅ ᓄᓇᓕᒻᒥ ᐱᖃᑕᐅᑎᑦᓯᓂᕐᒥᒃ ᐱᖅᑯᓯᖅ ᐱᓗᒍ ᐊᒻᒪᓗ ᐊᕙᑎᒥᒃ 
ᖃᐅᔨᒪᓂᖅ. 

ᑕᒪᒃᑯᑎᒎᓇ ᐃᓕᓐᓂᐊᓯᓐᓈᑦ ᑲᑎᒪᓂᐅᔪᑎᒍᑦ, ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐃᑳᕐᓗᒍ ᑲᓇᑕᒥᐅᑦ ᐊᒥᖅᑲᐅᑎᓕᒥᓃᑦ ᐊᓱᐃᓪᓛᓇᖅᑐᓂᑦ 
ᒥᑦᓴᐅᑦᑐᓂᑦ ᐊᑐᖅᑕᐅᓯᒪᔪᓄᑦ ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᕐᓂᖓ ᓱᕐᕋᐃᔪᖅ ᖃᐅᑕᒫᑦ ᐃᓅᓇᓱᐊᕐᓂᖏᑦ, ᐱᖅᑯᓯᓕᕆᓂᕐᒥᒃ, ᐊᒻᒪᓗ 
ᓄᓇᓕᐅᑉ ᖃᓄᐃᖏᑦᓯᐊᕆᐊᖃᕐᓂᖓᓂᒃ. ᐅᖃᖃᑎᒌᒍᑎᖃᕐᓂᒃᑯᑦ, ᐃᒪᖅ ᑲᑎᒪᔾᔪᑕᐅᓯᓐᓈᑦ ᐃᓕᓐᓂᐊᕈᑕᐅᓯᓐᓈᑦ ᐅᖃᐅᓯᐅᔪᒥᓂᖅ 
ᓇᓗᓇᐃᖅᑕᐅᓪᓗᓂᓗ ᐆᒪᓂᖃᖅᓱᓂ ᐃᓚᒋᔭᐅᓂᖓᓂᑦ, ᖃᓄᑎᒋ ᑲᓱᖅᓯᒪᓂᖃᕐᒪᖔᑕ ᑖᒃᑯᐊ ᐊᕙᑎᐅᑉ ᐃᓗᓯᖓ ᐊᒻᒪᓗ ᐱᖅᑯᓯᒃᑯᑦ 
ᑭᓇᐅᓂᐅᑉ. ᐱᖃᑕᐅᔪᑦ ᐅᖃᐅᓯᖃᖅᓱᑎᒃ ᕿᑦᓵᓇᕐᓂᖓᓂᑦ, ᐃᓱᒪᒧᑦ ᐊᒃᓱᕈᕐᓇᕐᓂᖓᓂᒃ, ᐃᓱᒫᓗᓐᓇᕐᓂᖓᓂᓪᓗ ᑕᒪᓐᓇ ᓯᕗᓂᑦᓴᑎᓐᓂ 
ᑭᖑᕚᖑᓂᐊᖅᑐᓄᑦ ᑐᕌᖓᔪᑦ ᓱᕋᐃᓂᐊᖅᑐᓂᑦ ᓄᓇᒥᒃ ᐃᒪᕐᒥᓪᓗ, ᓱᕋᑦᑕᐅᓂᖓᓂᓪᓗ ᐱᖅᑯᓯᕐᒥᒃ ᐊᑐᕈᒪᓃᑦ, ᓇᓗᓇᖅᑑᓂᖏᓐᓂᓪᓗ 
ᑕᒪᒃᑯᐊ ᐊᓯᔾᔨᕈᑕᐅᔪᑦ ᖃᓄᐃᓛᕐᒪᖔᑕ ᓯᕗᓂᒃᓴᒥ. ᓇᓗᓇᐃᖅᓯᖃᓯᐅᑎᓯᒪᒻᒥᔪᑦ ᓱᕐᕋᖏᓐᓂᕐᒥᑦ ᖃᓄᖅᑑᕈᑎᑦᓴᓂᓪᓗ ᑐᙵᕕᓕᓐᓂᑦ 
ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᑦ, ᑐᒃᓯᕋᕈᑕᐅᓪᓗᓂ ᓄᓇᖃᖅᑳᖅᓯᒪᔪᓄᑦ ᓯᕗᓕᖅᑕᐅᓂᕐᒥᑦ, ᐱᖅᑯᓯᕐᒥᒃ ᑐᙵᕕᖃᕐᓗᑎᒃ ᓯᓚ 
ᐱᔾᔪᑎᒋᓪᓗᒍ ᐊᐅᓚᔾᔭᒋᐊᕈᑕᐅᒐᔭᖅᑐᓂᑦ ᐃᖅᑲᒋᑦᓯᐊᕐᓗᒍ ᐱᖅᑯᓯᑐᖃᒃᑯᑦ ᓯᓚᑐᓂᖅ ᓴᐳᔾᔨᓂᕐᓗ ᓯᕗᓂᒃᓴᒥᑦ. 

ᐃᑲᔪᖅᑐᖅᑕᐅᓗᑎᒃ ᑕᒪᒃᑯᐊ ᑎᒥᐅᔪᒧᑦ ᐱᓇᓱᐊᕈᑕᐅᔪᑦ, NWAC−ᑯᑦ ᑲᓇᑕᒥ ᖃᕆᑕᐅᔭᒃᑯᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᔪᒥᓃᑦ 
ᐅᑭᐊᑦᓵᖓᓂ 2025, ᑲᑎᑎᑦᓯᓪᓗᓂ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᓇᒥ ᓄᓇᖃᕋᓗᐊᖅᐸᑕ ᑲᓇᑕᒥ. ᓯᕗᓪᓕᖅᐹᖅ ᐃᓕᓐᓂᐊᓯᓐᓈᑦ 
ᑲᑎᒪᓂᖅ ᑐᕌᒐᖃᖅᑐᒥᓂᖅ ᓯᓚ ᐱᓪᓗᒍ ᓂᓪᓕᐊᔾᔪᑎᒋᔭᕆᐊᖃᕐᓂᖓ ᐊᒻᒪᓗ ᐊᕙᑎᐅᑉ ᑲᒪᒋᔭᐅᑦᓯᐊᕆᖃᕐᓂᖓᑕ, ᐱᖃᑕᐅᔪᑦ 
ᐸᕐᓇᐅᓯᐅᕈᓐᓇᖁᓪᓗᒋᑦ ᐊᑐᕈᒥᓇᖅᑐᓂᓪᓗ ᐊᐅᓚᔾᔭᒋᐊᕈᑎᖃᕈᓐᓇᖁᓪᓗᒋᑦ ᓇᖕᒥᓂᖅ ᓄᓇᓕᖕᒥᓐᓂ. ᑐᖏᓕᐊ ᓇᓗᓇᐃᖅᓯᒍᑕᐅᓪᓗᓂ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᑦ ᐊᒻᒪ ᓄᓇᐃᑦ ᐊᑎᖏᓐᓂᑦ ᐆᒪᔪᓕᓐᓂ ᓇᔪᒐᖏᑕᓗ ᓯᓚᑎᖏᑕᓗ ᖃᓄᐃᑦᑑᓂᖏᓐᓂᑦ  
ᖃᐅᔨᒪᓂᖃᕐᓂᕐᒥ, ᓯᓚ ᖃᓄᐃᑦᑑᓚᐅᖅᓯᒪᓂᖓᓂᒃ ᐃᖅᑲᐅᒪᒍᑕᐅᓪᓗᓂ, ᐸᐸᑖᖃᕐᓂᖅ ᖃᐅᔨᒪᓂᕐᒥᒃ ᖃᓄᖅ ᐆᒪᔪᑦ ᐊᒻᒪᓗ ᓄᓇᐃᑦ 



ᐅᕙᑦᓯᐊᕈ ᐊᑐᖅᑕᐅᕙᓐᓂᕐᒪᖔᑕ ᑐᑭᓯᐅᒪᔭᐅᓂᖏᓪᓗ. ᑲᑐᔾᔨᖃᑎᒌᕝᕕᒋᓗᒍ, ᑕᒪᒃᑯᐊ ᑲᑎᒪᓂᒥᓃᑦ ᐱᕚᓪᓕᖅᑎᑦᓯᔪᒥᓂᐅᕗᑦ 
ᑲᔪᒋᕈᑕᐅᓕᖅᓱᓂ ᐱᖃᑕᐅᔪᓄᑦ ᑕᑯᔾᔪᑕᐅᓂᖓᓄᑦ ᑖᒃᑯᐊ ᓇᖕᒥᓂᖅ ᑲᒪᑦᓯᐊᕆᐊᖃᕐᓂᕐᒥᓂᒃ ᓄᓇᓂᒃ ᑕᑯᑦᓴᐅᑎᑦᓯᓗᑎᓪᓗ 
ᒥᑭᔫᒐᓗᐊᖅᐸᑦ , ᐊᓂᒍᖅᑎᑦᓯᒋᐊᕈᑎᑦᓴᐃᑦ ᐊᐅᓚᔾᔭᒋᐊᕈᑏᑦ ᐊᑑᑎᖃᕈᓐᓇᕐᓂᖏᓐᓂᒃ ᑲᒪᒋᓇᓱᐊᕐᓗᒍ ᓯᓚᐅᑉ ᐊᓯᔾᔨᕐᓂᖓ. 

ᐃᓚᓕᐅᑎᑎᓪᓗᒍ, ᑖᓐᓇ EIPCCP ᐊᑐᒐᒃᓴᖅ ᐱᓕᕆᔾᔪᑎᒋᓗᒍ, ᑖᓐᓇ ᓴᙱᓂᖓ ᓱᕐᕋᔪᐃᑦᑑᒋᐊᖃᕐᓂᖏᓪᓗᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓯᓚᐅᑉ ᐊᓯᔾᔨᕐᓂᖓᓄᑦ: ᐱᖅᑯᓯᓕᕆᓂᒃᑯᑦ ᐃᑯᐊᓚᑎᑦᓯᓃᑦ ᐊᒻᒪᓗ ᐊᒻᒨᒪᔪᓂᑦ ᑭᓪᓕᓕᐅᕆᓃᑦ ᐅᔭᖅᑲᓄᑦ [ᓴᖅᑭᑎᑕᐅᓯᒪᔪᖅ ᖃᕆᑕᐅᔭᒃᑯᑦ 
ᑕᑯᔭᑦᓴᐅᓪᓗᓂ], ᐊᑐᐃᓐᓇᖅ NWAC−ᑯᑦ ᐃᑭᐊᖅᑭᕕᖓᓐᓂ, ᓄᑕᐅᓯᖅᑕᐅᓯᒪᔪᖅ ᓇᓗᓇᐃᖅᓯᓯᒪᓪᓗᓂ ᐱᔭᒃᓴᕆᔭᖏᓐᓂᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᒪᕐᕉᓐᓂ ᐊᓯᓂ ᓄᓇᒦᓪᓗᓂ ᐱᓕᕆᓂᐅᔪᓂᑦ: ᐱᖅᑯᓯᓕᕆᓂᒃᑯᑦ ᐃᑯᐊᓚᑎᑦᓯᓂᖅ (ᐃᑯᐊᓚᑦᓯᐊᖅᑐᒥᑦ) ᐊᒻᒪᓗ 
ᐊᒻᒨᒪᔪᒃᑯᕕᐅᓂᐊᖅᑐᓂ ᑭᓪᓕᓕᐅᖅᑕᐅᓯᒪᔪᑦ ᐅᔭᖅᑲᓄᑦ ᑎᓂᓐᓃᑦ ᑭᓪᓕᖏᓐᓂ (ᓚᒃᓯᕕ). ᑕᒪᒃᑯᐊ ᐱᓕᕆᓂᐅᔪᑦ ᑐᕌᖓᔪᑦ ᑭᖑᔮᖑᖃᑎᒌᑦ 
ᖃᐅᔨᒪᓂᖏᓐᓂᑦ ᑲᒪᑦᓯᐊᕆᐊᖃᕐᓂᒥᓪᓗ ᓄᓇᒥᑦ ᐃᒪᕐᓂᓪᓗ, ᐊᒻᒪᓗ ᓄᑕᐅᓯᖅᑕᐅᓗᓂ ᖃᓄᖅ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐱᖅᑯᓯᑐᖃᖅ 
ᐊᑐᖅᓱᒍ ᐱᖃᑕᐅᖃᑦᑕᕐᓂᖏᓐᓂᑦ ᐅᑯᓇᓂ, ᐅᕝᕙᓘᓐᓃᑦ ᐱᖃᑕᐅᓕᖅᐸᓪᓕᐊᓂᖏᓐᓂ ᑕᒪᒃᑯᓇᓂ, ᑕᒪᒃᑯᐊ ᐊᑐᖅᑕᐅᒍᓐᓇᖅᑐᑦ 
ᐃᑲᔪᖅᓯᒍᓐᓇᕐᒪᑕ ᓱᕐᕋᐃᑦᑑᑎᒋᐊᕐᓗᒍ ᓄᓇ ᐊᒻᒪᓗ ᐊᔾᔨᖃᖏᑦᑐᖅ ᐱᖅᑯᓯᑐᖃᕐᒥᒃ ᖃᐅᔨᒪᓂᖅ. ᑐᓴᐅᒪᔾᔪᑎᓕᕆᓂᒃᑯᑦ ᖃᐅᔨᔭᐅᑎᑦᓯᓃᑦ 
ᓇᓗᓇᐃᖅᓯᑲᓐᓂᖅᓯᒪᒋᕗᑦ ᓯᓚ ᐱᔾᔪᑎᒋᓪᓗᒍ ᐊᒻᒪᓗ ᐃᑲᔪᖅᓯᓃᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᑲᓚᑕᒥ. 

ᓄᖅᑲᐅᓯᕐᓂᖅ 

ᑖᓐᓇ EIPCCP ᐱᓕᕆᐊᖅ ᑕᑯᑦᓴᐅᑎᑦᓯᔪᖅ ᐊᑑᑎᓕᒻᒥᒃ, ᑲᔪᓯᔪᒥᒃ, ᐃᖅᑲᒋᔭᓕᒻᒥᓪᓗ ᐱᖃᑕᐅᓂᕐᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐊᔾᔨᒌᒋᑦᑐᓂᑦ ᖃᐅᓕᒪᓂᓖᑦ ᓇᓕᐊᓐᓂᐅᒐᓗᐊᖅᐸᑦ  ᓄᓇᓕᒻᒥᖕᓂ ᐱᖃᑕᐅᓂᕐᒥ ᐊᑐᐊᒐᕐᒥ  ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᒦᒃᑲᓗᐊᕈᑎᒃ 
ᓄᓇᓕᒻᒥᖕᓂ ᑲᓇᑕᒥ ᐊᑑᑎᓕᒻᒥᑦ ᓯᓚ ᐱᓪᓗᒍ ᐊᑐᐊᒐᓕᐅᕐᓂᕐᒥ, ᐸᕐᓇᐅᔾᔨᓂᕐᒥ, ᐊᒻᒪᓗ ᐊᐅᓚᔾᔭᒋᐊᕈᑎᑦᓴᓂ. ᐅᖓᑖᓄᑦ ᐊᕐᕌᒍᑦ 
ᐱᖓᓲᔪᖅᑐᑦ, ᑖᓐᓇ ᐱᓕᕆᐊᖅ ᐃᓂᖃᖅᑎᑦᓯᒍᓐᓚᖅᓯᒪᔪᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐅᖃᐅᓯᖃᖁᓪᓗᒋᑦ ᖃᐅᔨᒪᓂᕆᔭᕐᒥᓐᓂᒃ, 
ᐊᑐᖅᓯᒪᔭᒥᖕᓂᑦ, ᓯᕗᓪᓕᐅᑎᒍᒪᔭᕐᒥᓂᓪᓗ, ᓴᖅᑭᑎᑦᓯᓗᑎᒃ ᐃᓱᒪᑐᓂᒃᑯᑦ ᐊᑐᕋᑦᓴᓂᑦ ᓯᓚᐅᑉ ᐊᓯᔾᔩᓂᖓ ᓄᓇᓂᑦ, ᐃᒪᕐᓂᑦ, ᓂᕿᖃᐅᓯᕐᒥᑦ 
ᐊᒻᒪᓗ ᐱᖅᑯᓯᕐᒥᑦ ᐊᑐᕈᒪᓂᕐᓂᑦ, ᓇᓗᓇᐃᖃᓯᐅᑎᓗᒋᓪᓗ ᑭᒡᒐᖅᑐᖅᑕᐅᑦᓯᐊᖏᒍᑎᐅᔪᑦ ᐃᓱᒪᓕᐅᕈᑎᖃᖅᑐᖃᓕᕋᐃᒻᒪᑦ 
ᑐᑭᑖᕈᑎᒋᓂᐊᕐᓗᒋᑦ. ᐱᓕᕆᖃᑎᖃᖅᓱᑎᒃ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖓ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᑲᔪᖅᑐᐃᔩᑦ ᑎᒥᐅᓪᓗᑎᒃ  
ᑲᓇᑕᒥ  ᑲᒪᒋᔭᖃᑦᓯᐊᕐᓂᐊᕋᒥᒃ ᐱᓕᕆᐊᖑᔪᓂᑦ ᓄᓇᓕᒻᒥ ᓯᕗᓕᖅᑕᐅᔪᓂᑦ, ᓄᓇᐃᑦ ᐊᕕᑦᑐᖅᑕᐅᓯᒪᔪᓂ ᑐᙵᕕᖃᕐᓗᑎᒃ, 
ᑲᒪᒋᔭᖃᕈᓐᓇᕐᓗᑎᓪᓗ ᓄᓇᓕᖕᒥ ᓯᕗᓪᓕᐅᑎᑕᐅᒍᒪᔪᓂᑦ, ᐱᕕᖃᖅᑎᑦᓯᓗᑎᒃ ᑲᓇᑕᒥ ᓯᓚᒥᑦ ᐅᖃᐅᓯᓕᓐᓂ ᖃᐅᔨᒪᓂᓕᓐᓂᑦ ᐊᒻᒪᓗ 
ᐊᑐᖅᓯᒪᔭᖃᖅᑐᓂᑦ ᐅᖃᖃᑎᖃᕐᓂᒃᑯᑦ. 

ᐊᓯᓂ ᓄᓇᒦᒋᐅᖅᓴᓂᕐᒥᑦ ᐃᓕᓐᓂᐊᕐᓂᖅ ᐊᒻᒪᓗ ᐱᖅᑯᓯᕐᒥᒃ ᐊᑐᕆᐅᖅᓴᓃᑦ, ᐱᖃᓯᐅᑎᓪᓗᒍ ᐱᖅᑯᓯᖅ ᐊᑐᕐᓗᒍ ᐃᑯᐊᓚᑦᓯᓂᖅ 
(ᐃᑯᒪᑦᓯᐊᖅᑐᒥᒃ ᐃᑯᐊᓚᑦᓯᓂᖅ)  ᐊᒻᒪᓗ ᐅᔭᖅᑭᖅᑐᐃᓗᓂ ᑭᓪᓕᖏᓐᓂ ᑎᓂᓐᓂᐅᑉ ᐊᒻᒨᒪᔪᓄᑦ ᐃᓂᐅᓂᐊᖅᑐᓂᑦ (ᓚᒃᓯᕖ), 
ᓇᓗᓇᐃᖅᓯᒻᒪᑦ ᑕᒪᓐᓇ ᐊᑦᑐᐊᓂᖃᕐᓂᖏᓐᓂᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓄᓇᒧᑦ ᐃᒪᕐᓄᓪᓗ, ᓂᑦᑕᑎᑦᓯᔪᖅ ᑕᒪᓐᓇ ᖃᓄᖅ ᑕᒪᒃᑯᐊ 
ᖃᓱᖅᓯᒪᖃᑎᒌᖕᒪᖔᑕ ᓴᐳᔾᔨᔪᑦ ᐊᔾᔨᒌᖏᑦᑐᓂᑦ ᐆᒪᔪᖃᕐᕕᐅᔪᓂᒃ, ᐊᕙᑎᒥᑦ ᑲᒪᑦᓯᐊᓂᕐᒥᑦ, ᐊᒻᒪᓗ ᐱᖅᑯᓯᐅᑉ ᑲᔪᓯᑎᑕᐅᓂᖓᓂᑦ. 
ᐱᕕᖃᖅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᐃᑦ ᓂᐱᖏᓐᓂᑦ, ᖃᐅᔨᒪᓂᖏᓐᓂᑦ, ᓯᕗᓕᕈᓐᓇᕐᓂᖏᓐᓂᓪᓗ, ᐱᓕᕆᐊᖅ ᓇᓗᓇᐃᖅᓯᕗᖅ 
ᐱᒻᒪᕆᐅᓂᖏᓐᓂᑦ ᐱᖃᓯᐅᑎᓗᒋᑦ ᓄᓇᖃᖅᑳᖅᓯᒪᔪᑦ ᐃᓱᒪᒋᔭᖏᑦ ᓯᓚ ᐱᓪᓗᒍ ᐊᑐᐊᒐᓕᐅᕐᓂᕐᒥᒃ, ᐸᕐᓇᐅᔾᔨᓂᕐᒥᒃ, 
ᐃᓕᓐᓂᐊᕈᑎᑦᓴᓕᐅᕐᓂᒥᓪᓘ ᐊᑕᖏᕐᓗᒋᑦ ᖁᑦᓯᓕᕇᒍᓐᓇᖅᑐᑦ ᐃᓕᓐᓂᐊᕈᑎᑦᓴᐃᑦ. 

ᐱᓕᕆᖃᑎᒌᖕᓂᖅ, ᖃᐅᔨᒪᓂᕆᔭᐅᔪᑦ, ᐊᒻᒪᓗ ᐊᑐᕋᑦᓴᐃᑦ ᐱᓕᕆᔾᔪᑎᑦᓴᐅᓗᑎᒃ ᐱᒋᐊᖅᑕᐅᓯᒪᔪᑦ ᐊᖅᑯᑎᒋᓪᓗᒍ ᑖᓐᓇ EIPCCP 
ᐱᓕᕆᐊᖅ ᓴᙱᔪᒥᒃ ᑐᙵᕕᓕᐅᕈᑕᐅᓂᐊᖅᑎᓪᓗᒍ ᑲᔪᓯᔪᒥᒃ ᑕᒪᓐᓇ ᐅᖃᖃᑎᒌᒍᐅᓗᓂ, ᑲᑐᔾᔨᖃᑎᒌᒍᑕᐅᓗᓂ, ᐃᓕᓐᓂᐊᕈᑕᐅᓗᓂᓗ. 
ᓯᕗᓂᒃᓴᒥ ᐱᒋᐊᖅᑕᐅᒍᒪᔪᑦ ᐱᕙᓪᓕᐊᑎᑦᓯᒍᓐᓇᕐᒪᑕ ᑕᒪᒃᑯᓂᖓ ᐃᓕᓐᓂᐊᕈᑎᑦᓴᓂᑦ ᓯᕗᓪᓕᐅᑎᓗᒋᑦ ᓂᐱᖃᕈᑎᒋᔭᖏᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᕐ ᓇᒦ ᓄᓇᖃᕋᓗᐊᕈᑎᒃ, ᐃᑲᔪᖅᑐᐃᔪᖅ ᑭᖑᕚᓄᑦ ᖃᐅᔨᒪᓂᕐᒥᒃ ᑲᔪᓯᑎᑦᓯᓂᕐᒥᒃ, ᐃᑲᔪᖅᑐᕐᓗᒋᓪᓗ ᐊᓯᓂ 
ᓅᓯᒪᖃᑦᑕᕐᓂᖅ ᐊᒻᒪᓗ ᐱᖅᑯᓯᓕᕆᓂᖅ ᓴᙱᓯᑎᑦᓯᑲᓐᓂᕈᓐᓇᖅᑐᖅ ᓄᓇᓕᖕᒥ ᓱᕐᕋᐃᑦᑕᐃᓕᓂᕐᒥᒃ, ᓴᐳᑎᑦᓯᐊᕐᓗᒋ ᐆᒪᓂᖃᖅᑐᑦ 
ᓇᔪᒐᕐᒥᖕᓂ ᐊᑦᑐᐊᖃᑎᒌᖕᓂᖓᑦ, ᑲᒪᒋᑦᓯᐊᕐᓗᒍᓗ ᓯᓚ ᐱᓪᓗᒍ ᐊᐅᓚᔾᔭᒋᐊᕈᑕᐅᔪᑦ ᑐᕌᖓᒐᓗᐊᕐᒪᖔᑕ ᓄᓇᖃᖅᑳᖅᓯᒪᔪᑦ 
ᓯᕗᓕᕐᓂᖏᓐᓄᑦ, ᓯᕗᓪᓕᐅᔾᔨᓂᒃᑯᑦ, ᖃᐅᔨᒪᓂᐅᔪᑎᒍᓪᓗ. ᐊᑐᖅᑎᑕᐅᑎᓪᓗᒍ ᖃᐅᔨᒪᓂᖓᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᒦᒃᑲᓗᐊᕈᑎᒃ 
ᐊᔾᔨᒌᖏᑦᑐᓂ ᓄᓇᓂ, ᓯᓚ ᐱᓪᓗᒍ ᐊᐅᓚᔾᔭᒋᐊᕈᑎᖃᕐᓂᖅ ᐱᕙᓪᓕᐊᔭᐅᒻᒪᑦ, ᑲᔪᓯᑎᑕᐅᓪᓗᓂᓗ, ᑐᙵᕕᖃᖅᑐᓂᓗ ᓯᓚᑐᓂᖏᓐᓂᑦ 
ᓄᓇᐅᑉ ᐃᓄᖏᑕᓗ.  

  



 

 

 

ᓇᐃᓈᖅᓯᒪᔪᑦ ᐃᓕᑕᐅᓯᒪᔪᑦ: ᐱᖃᑕᐅᑎᑦᓯᓂᖅ ᓄᓇᖃᖅᑳᖅᓯᒪᔪᓂᑦ ᓯᓚᐅᑉ ᐊᓯᔾᔨᕐᓂᖓᑕ ᒥᑦᓵᓄᖅ 
ᐊᑐᐊᒐᕐᒥᑦ− ᐱᕕᖃᖅᑎᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᐅᔨᒪᓂᓖᑦ ᓯᓚᐅᑉ ᐊᓯᔾᔨᕐᓂᖓᓄᑦ 
ᐊᑐᐊᒐᓕᐊᖑᓯᒪᔪᒥᑦ ᐱᓕᕆᐊᖅ (2020-2026) 
ᒫᑦᓯ 2026 
ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ  
ᑖᓪᓇ ᐱᓕᕆᐊᖅ ᐊᔪᕐᓇᖏᑎᑕᐅᓯᒪᔪᖅ ᐆᒧᖓ:

 

 

 


